КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаса инвестиция, промышленносьт да транспорт министерство йылысь
Коми Республикаса Веськӧдлан котыр шуис:
1. Вынсьӧдны Коми Республикаса инвестиция, промышленносьт да транспорт министерство йылысь положение 1 №-а содтӧд серти.
2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс 2 №-а содтӧд серти.
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.
4. Тайӧ шуӧмыс вынсялӧ 2018 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь             
                              
Л. Максимова
Сыктывкар
2017 вося йирым тӧлысь 31 лун
581 №
ВЫНСЬӦДӦМА
Коми Республикаса Веськӧдлан котырлӧн
2017 во йирым тӧлысь 31 лунся 581 №-а шуӧмӧн
(1 №-а содтӧд)
Коми Республикаса
инвестиция, промышленносьт да транспорт министерство йылысь
ПОЛОЖЕНИЕ
I. Панас

1. Коми Республикаса инвестиция, промышленносьт да транспорт министерство (Коми Республикаса промышленносьт министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді збыльмӧдӧ Коми Республикаын мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материалъяс, изделиеяс да конструкцияяс вӧчан промышленносьт, транспорт, импорт вежӧмлы отсалан, челядьлы тӧваръяс вӧчан индустрияӧс сӧвмӧдан, инвестиция да инновация удж, канму-аспом уджъёртасян сфераын (юкӧнын) канму политика да нормативнӧй инӧда ладмӧдчӧмсӧ артмӧдӧм да збыльмӧдӧм серти, инвестицияяс кыскӧм серти, Коми Республикаын инвестиция проектъяс збыльмӧдӧмлы, инвестиционнӧй, производственнӧй да инновационнӧй инфраструктура лӧсьӧдан проектъяс збыльмӧдӧмлы отсалӧм серти, Министерстволӧн компетенцияясын канму услугаяс сетӧм серти могъяс, а сідзжӧ Коми Республикаса олӧмӧ пӧртысь власьт органӧн, кодӧс уполномочитӧма сьӧд кӧртулов, рӧма кӧртулов жуглас чукӧртан, видзан, переработайтан да иналан удж вӧчигӧн лицензия корӧмъясӧ кутчысьӧм бӧрся лицензия контроль, Коми Республикаын ветлысь-мунысьӧс да туй кӧлуй легкӧвӧй таксиӧн новлӧдлӧм бӧрся дінмуын канму контроль збыльмӧдӧм вылӧ, а сідзжӧ Коми Республикаса олӧмӧ пӧртысь власьт уполномочитӧм органӧн, коді координируйтӧ тайӧ сфераясын (юкӧнъясын) Коми Республикаса олӧмӧ пӧртысь власьт мукӧд органлысь уджсӧ.

2. Аслас уджын Министерство подуласьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт, а сідзжӧ тайӧ Положение вылӧ.

3. Министерство збыльмӧдӧ ассьыс уджсӧ кыдз веськыда, сідз и федеральнӧй канму власьт органъяскӧд, Коми Республикаса канму мукӧд органкӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн сылӧн компетенцияӧ пырысь юалӧмъяс серти.

4. Министерство видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.

5. Министерство лоӧ юридическӧй кывкутысьӧн, сылӧн эм Коми Республикаса канпаса да комиӧн да рочӧн ас нима печать, урчитӧм нога мукӧд печать, штамп да бланок, Россия Федерацияса оланпастэчас серти восьтан тшӧтъяс.

6. Министерство лоӧ Коми Республикаса промышленносьт, вӧр-ва озырлун, энергетика да транспорт министерстволысь инӧд босьтысьӧн Министерстволы сетӧм могъяс збыльмӧдан юкӧнын.

7. Министерстволӧн меститчанін (юридическӧй инпас): Сыктывкар, Интернациональнӧй ул., 157 к.
II. Министерстволӧн шӧр могъяс

8. Министерстволӧн уджын шӧр могъясӧн лоӧны:

1) инвестиция да инновация удж вылӧ ышӧдӧм, россияса, йӧз муса да войтыркостса сьӧм овмӧс (кредитнӧй) организацияяскӧд да сӧвмӧдысь институтъяскӧд ёртасян уджтасъяс збыльмӧдӧмын участвуйтӧм;

2) мусир, биару, горноруднӧй, из шом, кокни промышленносьт, лесопромышленнӧй комплекс, машина вӧчӧм, стрӧитчан материалъяс, изделиеяс да конструкцияяс вӧчан промышленносьт, транспорт сӧвмӧдӧм вылӧ условиеяс лӧсьӧдӧм;

3) Коми Республикаын канму-аспом уджъёртасян принципъяс вылын проектъяс сӧвмӧдӧм да збыльмӧдӧм вылӧ условиеяс лӧсьӧдӧм;

4) Коми Республикаса монокаръяс да Арктическӧй зона комплекснӧя социальнӧй да экономика боксянь сӧвмӧдӧмсӧ могмӧдӧм;

5) Министерстволӧн компетенцияын торъя сикас удж лицензируйтан да разрешительнӧй удж юкӧнын Россия Федерацияса оланпастэчаслысь да Коми Республикаса оланпастэчаслысь корӧмъяс олӧмӧ пӧртӧмсӧ могмӧдӧм;

6) мераясӧн могмӧдӧм, кутшӧмъясӧс веськӧдӧма гражданалӧн инӧдъяслы, оланпас серти интересъяслы, олӧмлы либӧ дзоньвидзалунлы, гӧгӧртаслы ваян лёкторйысь видзчысьӧм вылӧ, кутшӧм вермӧ артмыны юридическӧй кывкутысьясӧн да асшӧр уджалысьясӧн удж сикасъяс збыльмӧдӧм понда, кутшӧмъяс бӧрся контрольсӧ збыльмӧдӧ Министерство;

7) муниципалитет костын сынӧд, пытшкӧсса вавыв транспортӧн, кар гӧгӧрын да ылӧ мунан маршрутъясын, кутшӧмъяс могмӧдӧны Коми Республика мутасын ветлысь-мунысьӧс социальнӧй тӧдчанлуна новлӧдлӧмсӧ, кӧрт туй транспортӧн, муниципалитет костын пыр новлӧдлан маршрутъясті автомашина транспортӧн олысьясӧс транспортӧн могмӧдӧмсӧ котыртӧм.
III. Канму удж
9. Тайӧ Положениелӧн ІІ юкӧдын индӧм могъяс збыльмӧдӧм вылӧ Министерство олӧмӧ пӧртӧ татшӧм канму удж.
9.1. Инвестиция удж юкӧнын:
1) дасьтӧ да сетӧ Коми Республикаса Веськӧдлан котырӧ вӧзйӧмъяс: 
инвестиция уджӧ ышӧдӧм серти;
Коми Республикаын бур инвестиция климат лӧсьӧдӧм серти;
инвестицияяс кыскӧм да наӧн вӧдитчан медколана туйвизьяс серти;
Коми Республика мутасын инвестиция уджӧн канмусянь веськӧдлӧм йылысь Коми Республикаса республиканскӧй сьӧмкудйысь да мукӧд ӧшмӧсысь сьӧм кыскӧмӧн;
содтӧд инвестиция ресурс кыскӧм могысь заимствованиеяслысь окталуна политика нуӧдӧм серти; 
инвестиция проектъяс (бизнес-идеяяс) йылысь, сы лыдын Коми Республика мутасын збыльмӧдӧм вылӧ вӧзйӧм инвестиция да инновация проектъяс олӧмӧ пӧртан юкӧнын;

инвестиция проектъяс збыльмӧдны коланлун йылысь;

2) нуӧдӧ Коми Республикаса экономикалӧн промышленнӧй секторӧ инвестицияяс кыскӧм серти мероприятиеяс;

3) Коми Республика мутасын инвестиция удж сӧвмӧдан туйвизьяс анализируйтӧм подув вылын дасьтӧ да сетӧ Коми Республикаса Веськӧдлан котырӧ инвестиционнӧй серпас да сійӧс сӧвмӧдан позянлунъяс йылысь юӧртана аналитическӧй ӧтувъя материалъяс;

4) дасьтӧ да сетӧ Коми Республикаса Веськӧдлан котырӧ заключениеяс:

инвестиция удж нуӧдысь субъектъяслӧн, кодъяс кӧсйӧны босьтны канмусянь отсӧг, инвестиция проектъяслӧн окталун, а сідзжӧ инвестиция удж нуӧдысь субъектъяслӧн инвестиция вӧзйӧмъяс йылысь;

инвестиция удж нуӧдысь субъектъяслӧн инвестиция проектъяс да стратегическӧя сӧвмӧдан документ (концепция, стратегия) балаяс вылӧ;

5) вӧчӧ Коми Республикаын россияса да войтыркостса рейтингӧвӧй агентствояслысь волӧмъяссӧ котыртысьлысь удж;

6) Коми Республикаса олӧмӧ пӧртысь власьт органъяслӧн да Коми Республикаса организацияяслӧн аналитика юӧр подув вылын дасьтӧ да сетӧ россияса да войтыркостса рейтингӧвӧй агентствояслы ӧтувъя юӧр Коми Республикаӧс социально-экономическӧя сӧвмӧдӧмын кывкӧртӧдъяс да аскиа лунын виччысянлун йылысь;

7) ӧтув уджалӧ россияса да войтыркостса рейтингӧвӧй агентствояскӧд Коми Республикалы кредитнӧй рейтингъяс сетан юалӧмъяс да Коми Республикаса канму дона кабалаяс национальнӧй шкала серти лэдзӧм, на серти мониторинг да найӧс кутӧм серти;

8) артмӧдӧ инвестиция проектъяс лыддьӧг, кутшӧмъясӧс збыльмӧдӧны да (либӧ) кӧсйӧны збыльмӧдны Коми Республика мутасын, кутшӧмӧс артмӧдӧны вот кокньӧдъяс сетӧм могысь;

9) конкурс серти бӧрйӧ инвестиция удж нуӧдысь субъектъяслысь инвестиция проектъяс, кодъяс кӧсйӧны босьтны Коми Республикаса республиканскӧй сьӧмкуд сьӧм тшӧт весьтӧ субсидияяс кредитъяс серти, кутшӧмъясӧс инвестиция удж нуӧдысь субъектъяс босьтісны кредитнӧй организацияясын Коми Республика мутасын инвестиция проектъяс збыльмӧдӧм могысь, прӧчент мынтӧм вылӧ ӧтувъя рӧскод юкӧн вештӧм вылӧ;

10) збыльмӧдӧ Коми Республикаса олӧмӧ пӧртысь власьт органъяслӧн удж координаторлысь, Коми Республикаын бур инвестиция климат могмӧдан юкӧнын инвестиция проектъяслы отсалан, инвестицияяс кыскан да инвестиция проектъяс збыльмӧдан специализируйтӧм организациялысь могъяссӧ;

11) организационно-методическӧя могмӧдӧ Коми Республикаын инвестиция проектъяс нуӧдӧмсӧ “ӧти ӧшинь” принцип серти;

12) збыльмӧдӧ “Ӧтуввез” юӧртан да телекоммуникация везйын Коми Республикаса инвестиция портал (водзӧ – Инвестиция портал) бурмӧдан да сійӧс нуӧдан могъяс;

13) могмӧдӧ инвесторъяскӧд (инвестиция проектъяс вӧзйысьяскӧд) ӧдйӧ котыртан ӧтувъя удж Коми Республикаса юрнуӧдысьяс дорӧ веськыда шыӧдчӧмсӧ збыльмӧдӧм серти Инвестиция порталлӧн инструментъяс отсӧгӧн;

14) инвестиция проектъяс збыльмӧдігӧн котыртӧ проектъясӧн веськӧдлан канму да войтыркостса стандартъясӧн вӧдитчӧм серти удж;

15) пӧртӧ олӧмӧ Коми Республикаса олӧмӧ пӧртысь власьт органъяслысь ӧтувъя удж Рытыв-Войвыв федеральнӧй кытшын Россия Федерацияса Президентлӧн дінму инвестиционнӧй уполномоченнӧйкӧд, “Выль проектъяс нуӧдӧм серти стратегическӧй водзмӧстчӧмъяслӧн агентство” асшӧрлуна абу коммерческӧй организациякӧд бур инвестиция климат могмӧдӧм серти да аспом инвестиция проектъяс збыльмӧдны отсалӧм серти координаторлысь могъяс;

16) нуӧдӧ инвестиция проектъяс збыльмӧдӧм серти мониторинг, сы лыдын на серти, кодъяс серти примитӧма канмусянь отсӧг сетӧм йылысь помшуӧм;

17) нуӧдӧ ыджыд тӧдчанлуна инвестиция проектъяс серти Коми Республикаса оланпастэчасӧн урчитӧм муртӧсъяслы лӧсялӧм серти прӧверка;

18) котыртӧ Коми Республикаӧн торъя инвестиция контрактъяс кырымалӧм серти удж да видзӧдӧ найӧс олӧмӧ пӧртӧм бӧрся;

19) дасьтӧ да сетӧ Коми Республикаса олӧмӧ пӧртысь власьт органъясӧ юӧр да статистическӧй отчётносьт, мый урчитӧма оланпастэчасӧн, инвестиция удж, инвестицияяс кыскан юкӧнын мероприятиеяс нуӧдӧмын бӧртасъяс йылысь;

20) конкурс серти бӧрйӧ инвестиция удж нуӧдысь субъектъяслысь инвестиция проектъяс, кодъяс кӧсйӧны босьтны Коми Республикалысь канму гарантияяс;

21) могмӧдӧ Коми Республикаса олӧмӧ пӧртысь власьт органъяслысь, Коми Республикаын муниципальнӧй юкӧнъяслӧн меставывса асвеськӧдлан органъяслысь, овмӧс нуӧдысь субъектъяслысь координируйтӧм да ӧтувъя удж, медым лӧсьӧдны:

инвестиция политика нуӧдан да инвестиция удж ӧддзӧдан юкӧнын вӧзйӧмъяс, стратегическӧй документъяс дасьтӧм могысь инвестиция проектъяс серти юӧр база;

Коми Республикалысь бур инвестиция имидж.

9.2. Инновация уджлы отсалан юкӧнын:

1) Коми Республика мутасын инновация удж сӧвмӧдӧм серти анализ подув вылын дасьтӧ да сетӧ федеральнӧй власьт органъясӧ, Коми Республикаса Юралысьлы, Коми Республикаса Веськӧдлан котырӧ Коми Республикаын инновация удж серти серпас да водзӧ вылӧ сійӧс сӧвмӧдны позянлунъяс йылысь юӧртан-аналитика материалъяс, Коми Республикаын инновация удж сӧвмӧдӧм серти прогноз;

2) дасьтӧ да сетӧ Коми Республикаса Веськӧдлан котырӧ Коми Республика мутасын инновация уджлы канмусянь отсӧг сетӧм серти вӧзйӧмъяс;

3) дасьтӧ Коми Республикаын инновация удж сӧвмӧдан уджтасъяслысь балаяс;

4) дасьтӧ инновация удж сӧвмӧдан, индӧм удж юкӧнын канмусянь отсӧг сетан, инновация инфраструктура сӧвмӧдан юалӧмъяс серти нормативнӧй инӧда актъяс;

5) збыльмӧдӧ удж котыртысьлысь могъяс:

артмӧдчӧмъяс збыльмӧдӧм серти, кутшӧмъясӧс кырымалӧма Коми Республикаса Веськӧдлан котыр да инновация уджлы отсалан фондъяс, Россияса сӧвмӧдан институтъяс костын;

инновацияяс пыртан юкӧнын шедӧдӧмторъясысь Коми Республикаса Веськӧдлан котырлысь премияяс сетӧм да мынтӧм серти;

инновация проектъяс серти республиканскӧй конкурсъяс нуӧдӧм серти;

выставка-ярманга сяма мероприятиеясын инновация удж нуӧдысь субъектъяслӧн участвуйтӧм серти;

6) Коми Республикаса олӧмӧ пӧртысь власьт мукӧд органкӧд ӧтвыв дасьтӧ да збыльмӧдӧ Коми Республика мутасын инновация уджлы канмусянь отсалӧм серти мукӧд мероприятие;

7) нуӧдӧ:

Коми Республикаын инновация боксянь зіль организацияяслысь реестр;

наука да инновация разработкаяс да проектъяс (технологияяс, прӧдукция, услугаяс) серти мыччӧд база, кутшӧмъясӧс дасьтӧны да збыльмӧдӧны Коми Республикаын;

8) нуӧдӧ инвестиция да инновация удж сӧвмӧдан юкӧнын мониторинг серти бӧртасъяскӧд йитӧдын юӧртан ресурсъяс лӧсьӧдӧм да ӧнія кадлы лӧсялӧмӧн видзӧм серти удж.

9.3. Технологическӧй да индустриальнӧй (промышленнӧй) паркъяслӧн, кластеръяслӧн уджлы отсалан юкӧнын:

1) дасьтӧ да сетӧ Коми Республикаса Веськӧдлан котырӧ технологическӧй да индустриальнӧй (промышленнӧй) паркъяс лӧсьӧдӧм серти проектъяс дасьтӧм да збыльмӧдӧм серти вӧзйӧмъяс;

2) лӧсьӧдӧ да нуӧдӧ Коми Республикаын технологическӧй паркъяслысь лыддьӧг, Коми Республикаын индустриальнӧй (промышленнӧй) паркъяслысь лыддьӧг (водзӧ – Лыддьӧгъяс);

3) дасьтӧ да нуӧдӧ Коми Республикаын технологическӧй либӧ индустриальнӧй (промышленнӧй) паркъясӧн веськӧдлысь компанияяслысь реестр;

4) дасьтӧ да сетӧ Коми Республикаса Веськӧдлан котырӧ технологическӧй парксӧ, индустриальнӧй (промышленнӧй) парксӧ лӧсялана Лыддьӧгӧ пыртӧм (лӧсялана Лыддьӧгысь петкӧдӧм) йылысь Коми Республикаса Веськӧдлан котырлысь помшуӧм бала;

5) збыльмӧдӧ Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн удж координаторлысь Коми Республикаын технологическӧй да индустриальнӧй (промышленнӧй) паркъяс лӧсьӧдӧм серти могъяссӧ;

6) збыльмӧдӧ Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссиялысь, кутшӧмӧс лӧсьӧдӧма Министерство бердын, удж котыртысьлысь могъяс;

7) дасьтӧ технологическӧй паркъяслӧн, индустриальнӧй (промышленнӧй) паркъяслӧн, веськӧдлысь компанияяслӧн, технологическӧй паркъясса, индустриальнӧй (промышленнӧй) паркъясса резидентъяслӧн оланпастэчаслы удж условиеяслӧн да бӧртасъяслӧн лӧсялӧм йылысь экспертнӧй заключение да мӧдӧдӧ сійӧс Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссияӧ, кутшӧмӧс лӧсьӧдӧма Министерство бердын;

8) дасьтӧ да сетӧ Коми Республикаса Веськӧдлан котырӧ технологическӧй паркӧн либӧ индустриальнӧй (промышленнӧй) паркӧн веськӧдлысь компаниясӧ Коми Республикаын технологическӧй либӧ индустриальнӧй (промышленнӧй) паркъясӧн веськӧдлысь компанияяслӧн реестрӧ пыртӧм йылысь Коми Республикаса Веськӧдлан котырлысь помшуӧм бала;

9) нуӧдӧ Коми Республикаын технологическӧй либӧ индустриальнӧй (промышленнӧй) паркъясӧн веськӧдлысь компанияяслӧн удж серти мониторинг;

10) Коми Республикаса олӧмӧ пӧртысь власьт мукӧд органкӧд ӧтвыв дасьтӧ да збыльмӧдӧ промышленнӧй кластеръяс артмӧдны отсалан мераяс.

9.4. Канму-аспом уджъёртасьӧмын Коми Республикалӧн участвуйтан юкӧнын:

1) дасьтӧ да сетӧ Коми Республикаса Веськӧдлан котырӧ Коми Республикаын канму-аспом уджъёртасьӧмсӧ сӧвмӧдӧм серти вӧзйӧмъяс;

2) дасьтӧ да сетӧ Коми Республикаса Веськӧдлан котырӧ вӧзйӧмъяс, медым кыскыны да вӧдитчыны инвестиция да кредитнӧй ресурсъясӧн канму-аспом уджъёртасьӧмын механизмъяс олӧмӧ пӧртӧм серти, сьӧмӧн  могмӧдны канму-аспом уджъёртасьӧмын проектъяс Коми Республикаса инвестиция фондлӧн сьӧмкуд ассигнование тшӧт весьтӧ;

3) пӧртӧ олӧмӧ Коми Республикаса олӧмӧ пӧртысь власьт органъяслысь могъяс, медым кыскыны инвесторъяслысь сьӧм канму-аспом уджъёртасьӧм йылысь артмӧдчӧмъяс серти инвестиция проектъяс олӧмӧ пӧртӧм могысь;

4) дасьтӧ да сетӧ Коми Республикаса олӧмӧ пӧртысь власьт органъясӧ, Коми Республикаын меставывса асвеськӧдлан органъясӧ юӧртан да методика материалъяс канму-аспом уджъёртасян юкӧнын;

5) дасьтӧ да сетӧ федеральнӧй олӧмӧ пӧртысь власьт органъясӧ да Коми Республикаса Веськӧдлан котырӧ канму-аспом уджъёртасьӧм сӧвмӧдан юалӧмъяс серти юӧр чукӧртан-донъялан ӧтувъя материалъяс;

6) видзӧдӧ канму-аспом уджъёртасьӧмын проектъяс олӧмӧ пӧртӧм бӧрся;

7) координируйтӧ ведомствояс костын канму-аспом уджъёртасьӧм йылысь артмӧдчӧм, кӧні публичнӧй уджъёртӧн лоӧ Коми Республика, либӧ канму-аспом уджъёртасьӧм йылысь артмӧдчӧм, мый серти кӧсйӧны нуӧдны Коми Республикалӧн участвуйтӧмӧн ӧтувъя конкурс (случай кындзи, кор кӧсйӧны нуӧдны Россия Федерациялӧн участвуйтӧмӧн ӧтувъя конкурс), збыльмӧдігӧн Коми Республикаса олӧмӧ пӧртысь власьт органъяслысь уджсӧ;

8) донъялӧ канму-аспом уджъёртасян проектлысь окталун, кӧні публичнӧй уджъёртӧн лоӧ Коми Республика, да урчитӧ проектлысь орччӧдана верктуй, донъялӧ муниципальнӧй-аспом уджъёртасян проектлысь окталун да урчитӧ налысь орччӧдана верктуйсӧ “Россия Федерацияын канму-аспом уджъёртасьӧм, муниципальнӧй-аспом уджъёртасьӧм да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти;

9) сӧгласуйтӧ публичнӧй уджъёртлы конкурс серти документация, медым нуӧдны канму-аспом уджъёртасьӧм йылысь артмӧдчӧм, кӧні публичнӧй уджъёртӧн лоӧ Коми Республика, кырымалан инӧд вылӧ конкурсъяс;

10) канму-аспом уджъёртасьӧм йылысь артмӧдчӧм збыльмӧдігӧн отсалӧ дорйыны публичнӧй уджъёртлысь да аспом уджъёртъяслысь инӧдъяссӧ да оланпас серти интересъяссӧ;

11) нуӧдӧ канму-аспом уджъёртасьӧм йылысь кырымалӧм артмӧдчӧмъяслысь реестр, кӧні публичнӧй уджъёртӧн лоӧ Коми Республика;

12) могмӧдӧ канму-аспом уджъёртасьӧм йылысь кырымалӧм артмӧдчӧмъяс йылысь юӧрлысь восьсалун да сыӧн тӧдмасьны позянлун, кӧні публичнӧй уджъёртӧн лоӧ Коми Республика;

13) сетӧ Россия Федерацияса Веськӧдлан котырӧн урчитӧм федеральнӧй олӧмӧ пӧртысь власьт органӧ артмӧдчӧм, кӧні кӧсйысьӧмъяс серти публичнӧй уджъёртӧн лоӧ Коми Республика, либӧ артмӧдчӧм, кутшӧмӧс кырымалӧма Коми Республикалӧн участвуйтӧмӧн ӧтувъя конкурс нуӧдӧм подув вылын, либӧ муниципальнӧй-аспом уджъёртасьӧм йылысь артмӧдчӧм, кутшӧмӧс кӧсйӧны збыльмӧдны, збыльмӧдӧны либӧ збыльмӧдісны Коми Республикаса муниципальнӧй юкӧн мутасын, збыльмӧдӧм серти мониторинглысь бӧртасъяс;

14) донъялӧ Коми Республикаса олӧмӧ пӧртысь власьт органъяслысь Коми Республикаын канму-аспом уджъёртасян проектъяс лыддьӧгӧ проектъяс пыртӧм серти вӧзйӧмъяссӧ сы серти, лӧсялӧны-ӧ найӧ Коми Республикаса оланпастэчасӧн урчитӧм муртӧсъяслы;

15) дасьтӧ Коми Республикаын канму-аспом уджъёртасян проектъяс лыддьӧг вынсьӧдӧм йылысь Коми Республикаса Веськӧдлан котырлысь помшуӧм бала;

16) канму-аспом уджъёртасьӧм йылысь артмӧдчӧмъяс (концессионнӧй артмӧдчӧмъяс) кырымалӧм могысь нуӧдӧ инвесторъясӧс, аспом уджъёртъясӧс, кредиторъясӧс корсьны отсалан мероприятиеяс;

17) сетӧ Коми Республикаса инвестиция фондӧ сьӧмкуд ассигнование артмӧдӧм серти вӧзйӧмъяс;

18) котыртӧ “Выль проектъяс нуӧдӧм серти стратегическӧй водзмӧстчӧмъяслӧн агентство” асшӧрлуна абу коммерческӧй организациякӧд да Коми Республикаын Дінму инвестиция стандарт пыртӧмлӧн бӧртасъяс серти мониторинг нуӧдысь экспертнӧй группакӧд ӧтувъя удж.

9.5. Монокаръяс да Арктическӧй мутасъяс социально-экономическӧя сӧвмӧдан юкӧнын:

9.5.1. Коми Республикаса ӧти нырвизя муниципальнӧй юкӧнъяс (монокаръяс) быд боксянь социально-экономическӧя сӧвмӧдан юкӧнын:

1) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ, Россия Федерацияса экономика сӧвмӧдан министерствоӧ Коми Республикаса ӧти нырвизя муниципальнӧй юкӧнъяс (монокаръяс) социально-экономическӧя сӧвмӧдӧм йылысь юӧр чукӧртан-донъялан материалъяс;

2) Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь вӧзйӧмъяссӧ тӧд вылын кутӧмӧн дасьтӧ да сетӧ Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ Коми Республикаса ӧти нырвизя муниципальнӧй юкӧнъяслысь (монокаръяслысь) ӧткымын мытшӧд разьӧм серти вӧзйӧмъяс;

3) Коми Республикаса ӧти нырвизя муниципальнӧй юкӧнъяслысь (монокаръяслысь) экономика диверсифицируйтӧм могысь сетӧ выль инвестиция проектъяс дасьтігӧн да збыльмӧдігӧн отсӧг;

4) инвестиция проектъяс збыльмӧдӧм вылӧ колана инфраструктура объектъяс стрӧитӧм да (либӧ) выльмӧдӧм серти мероприятиеяс збыльмӧдӧм могысь дасьтӧ Коми Республикаса республиканскӧй сьӧмкудлысь да Коми Республикаса ӧти нырвизя муниципальнӧй юкӧнъяслысь (монокаръяслысь) рӧскод ӧтув сьӧмӧн могмӧдӧм вылӧ заявкаяс;

5) дасьтӧ да сетӧ Коми Республикаса Веськӧдлан котырӧ Коми Республикаса ӧти нырвизя муниципальнӧй юкӧнъяслы (монокаръяслы) канмусянь отсӧг сетан юалӧмъяс серти вӧзйӧмъяс;

6) нуӧдӧ Коми Республика мутасын “Монокаръяс быд боксянь сӧвмӧдӧм” верктуя уджтас збыльмӧдӧм серти мониторинг;

7) нуӧдӧ Коми Республикаса ӧти нырвизя муниципальнӧй юкӧнъясын (монокаръясын) социально-экономическӧй серпас серти мониторинг;

8) дасьтӧ Коми Республикаса ӧти нырвизя муниципальнӧй юкӧнъясын (монокаръясын) водзынджык сӧвмысь мутас лӧсьӧдӧм вылӧ заявкаяс;

9) ӧтув уджалӧ Россия Федерацияса экономика сӧвмӧдан министерствокӧд Коми Республикаса монокаръясын водзынджык сӧвмӧм мутас лӧсьӧдан юалӧмъяс да социальнӧй да экономика боксянь водзынджык сӧвмысь мутасъясса, кутшӧмъясӧс лӧсьӧдӧны Коми Республикаса ӧти нырвизя муниципальнӧй юкӧнъясын (монокаръясын), резидентъяслысь реестр нуӧдӧм серти;

10) ӧтув уджалӧ Коми Республикаса монокаръяс сӧвмӧдан проектъясӧн веськӧдлан командаяс велӧдӧмсӧ котыртан, инфраструктура проектъяс збыльмӧдӧм вылӧ рӧскод ӧтув сьӧмӧн могмӧдан, “Монокаръяс быд боксянь сӧвмӧдӧм” верктуя уджтас збыльмӧдан юалӧмъяс серти “Монокаръяс сӧвмӧдан фонд” абу коммерческӧй организациякӧд;

